
Déclarée recevable
Président de la Chambre des Députés
(s.) Fernand Etgen
Luxembourg, le 03.11.2022

Groupe parlementaire

Har Fernand Etgen
President vun der Deputéiertechamber
19, um Krautmaart
L-1728 Létzebuerg

Létzebuerg den 2. November 2022

Har President,

Esou wéi d'Chambersreglement et virgesait, biede mir lech, dés parlamentaresch Fro un den Har
Staatsminister weiderzeleeden.

De fréiere SREL-Mataarbechter Frank Schneider sétzt sait iwwert engem Joer a Frankrdich am
Prisong, wou elo a leschter juristescher Instanz decidéiert gouf, datt hien un d'Vereenegt
Staaten soll ausgeliwwert ginn. Déi endgiilteg Decisioun lait elo bei der franséischer
Premierministesch, déi elo stellvertriedend fir d'franséisch Regierung an onofhdngeg vun der
franséischer Justiz iwwert d'Ausliwwerung muss decidéieren. Am Fall vun enger Verurteelung
virun engem amerikanesche Geriicht misst de L&tzebuerger Beamten fir bis zu 40 Joer an de
Prisong, wat a sengem Alter enger Verurteelung zu liewensléanglech glaichkénnt.

An deem Zesummenhang géife mir der Regierung gér dés Froe stellen:

1) WEll den Har Staatsminister zu Gonschte vum Hér Frank Schneider intervenéieren
fir eng Ausliwwerung un d'Vereenegt Staaten ze verhénneren?

2) Geséait d'Regierung hei en Interessi vum Létzebuerger Land fir e fréiere
Mataarbechter vum SREL, dee confidentiel Informatiounen huet, net un en anert
Land auszeliwweren?

Mat déiwem Respekt,

Fred Keup
Deputéierten

Fernand Kartheiser
Deputéierten

LE GOUVERNEMENT
DU GRAND-DUCHE DE LUXEMBOURG
Ministére d'Etat

Antwert vum Har Premierminister, Staatsminister op d’parlamentaresch Fro n°7117 vum 3.
November 2022 vun den honorabelen Deputéierte Fernand KARTHEISER a Fred KEUP

De Premierminister an déi Létzebuerger Regierung hu keng legal Méiglechkeet, fir selwer
d’Ausliwwerung vun engem Létzebuergesche Bierger ze verhénneren, dee sech net op
Létzebuergeschem Territoire befénnt. An désem Fall ass et déi Franséisch Regierung, déi eng
souveran Decisioun hélt, op déi concernéiert Persoun ausgeliwwert gétt oder net. Dés Decisioun
ka virun den zoustdannege Jurisdictiounen an a leschter Instanz virum Conseil d’Etat, der
ieweschter administrativer Jurisdictioun a Frankrdich, attackéiert ginn. Dés Jurisdictioune
kontrolléieren, ob all d’rechtsstaatlech Garantien an dat entspriechend
Ausliwwerungsofkommes respektéiert ginn. D'Létzebuerger Regierung stellt dés Prozedur net a
Fro a respektéiert de Franséische Rechtsstaat, a waert deemno net intervenéieren.

Létzebuerg, den 3. November 2022
De Premierminister, Staatsminister

(s.) Xavier BETTEL

